
Vahbaihnaj

Baeuqroxdoh vwnzva dwg gij cujyau daegcwng Bouxcuengh vwnzva ndaw
de cungj ndeu, ndawde { Fwen Lizsij Baeuqroxdoh ) dwg gij neiyungz
haedsim Baeuqroxdoh vwnzva, de caeuq gojgaeqfangz Baeuqroxdoh .
saenqyiengj ndawbiengz Baeuqroxdoh., fwen Baeuqroxdoh daengj
doengzcaez gapbaenz vwnzva dijhi Baeuqroxdoh, gij neihanz fungfouq,
hingzsik lai yiengh de bwhmiz lizsij gyaciz. vwnzva gyaciz caeuq yozsuz
gyaciz gig youqgaenj, gaenh bi daeuj cugciemh biengbaenz aen lingjyiz
vunzlai gvansim Cuenghhag yenzgiu ndeu. Baeuqroxdoh vwnzva doiq
cingqdeng nyinhrox Bouxcuengh cienzdoengj vwnzva, nyinhrox gij gwzgiz
Cunghvaz Minzcuz lai yiengh gapbaenz cingjdaej vwnzva, bwhmiz yiyi
youqgaenj raixcaix.

{ Fwen Lizsij Baeuqroxdoh ) dangguh gij neiyungz haedsim Baeuqroxdoh
vwnzva, gij gaiqdak seiqdaih riuzcienz., cienzswnj de cujyau dwg moging
Bouxcuengh, Vahcuengh heuh de guh “sawmo” , couhdwg “gij sawging
bouxmo sawjyungh” — cungj sawgeq Bouxcuengh yungh Sawndip causij.

geiqloeg Bouxcuengh yinzvwnz cojcoeng Baeuqroxdoh saenqyiengj neix. Ginggvaq
buenq aen sigij diucaz yenzgiu fatyienh, gij faenbouh ranghdieg riuzcienz moging
Baeuqroxdoh cujyau caebcomz youq Gvangjsih Bwzswz Si dieg Lungzlinz, Sihlinz,
Denzlinz, Nazboh. Yougyangh Gih. Denzyangz., Denzdungh. Bingzgoj caeuq
Hozciz Si dieg Dunghlanz, Bahmaj, Dava, Duh’ anh nem Yinznanz Swngj
Vwnzsanh Bouxcuengh Myauzcuz Swcicouh Funingz, Gvangjnanz, Giuhbwz,
Sihcou Mazlizboh daengj yienh gih gvangqlangh Mbanjcuengh, soqliengh lai
raixcaix, gag baenz dijhi, banjbonj dingzlai dwg bonjsawcau. Dangqnaj gaenq fatyienh
bonjsawcau ceiq caeux haenx liz seizneix miz 400 lai bi.

{ Fwen Lizsij Baeugroxdoh ) dwg bien fwen ciuhgeq hopheux gak loih yizsiz
cizdij cauhsij gij saenqyiengj ndawbiengz Baeuqroxdoh, gij cungsim neiyungz
de ndaej gyaebgyonj baenz 16 cihsaw, couhdwg hai mbwn cauh deih. cauhguh
doenghyiengh. anbaiz gonqlaeng. guenjleix aenbiengz, neix hix dwg caebcomz
daejyienh le Baeuqroxdoh vwnzva.Biengjhai gij neihanz laegdaeuq fwen gawq
Sawndip ciuhgeq hangz dem hangz, fuk dem fuk lizsij dozveh Baeugroxdoh hai mbwn
cauh deih, vat dah hai mieng, daiqlingx cojcoeng Bouxcuengh vuet oen raemj cah
gaijcauh swyenz. dajcauh saedceij. yinxlingx cungqvunz yiengq ndei yiengq sienh
haenx seizneix couh baijlied youq danggnaj raeuz, veh ok diuz dem diuz rizroen lizsij
Bouxcuengh daj nyieg iq cugciemh daengz hungloet, daj luenhyabyab daengz miz
diuz miz leix, daj moengzloengz byaij coh vwnzmingz, cimq yinh le gij ciengzgingj
dajguh ndwenngoenz Lingjnamz fungcingz., heigsik Mbanjcuengh noengznwd, haw;j

vunz maez liux.

{ Fwen Lizsij Baeugroxdoh ) yungh daihliengh bienfuk haenhciengg
Baeuqroxdoh. De hai mbwn cauh deih, cauhguh doenghyiengh, giengzdiuh gannanz
haenqguh, gaenx guh bienq fouq; de swnh’ wngq swyenz. gingglau swyenz, cangdauj
vunz mbwn hab’ it, aeu de miz hanhdoh, vunz caeuq swyenz huzndei caemhyouq; de
cingdoeng bak saeh, gig roxyiuj gij haemzhoj ndawbiengz, cawjcieng sim’ angq bae
bang vunz, vih beksingq caunhfuk; de anbaiz gonglaeng, ceihdingh lwnzleix, gvidingh
gij gvicack bouxboux aeu ciugsouj haenx, aenbiengz ancienz mbouj luenh, lajmbwn
an’ onj;de diuzgaij gij doxceng cungqvunz, gaemguenj goengbingz cingqheiq, gieng
nai cunggvunz gveng yak cienz sienh, lauxsaed soujsaenq; de cauhdingh cihsaw,
cienzboq vwnzmingz, ingouz cunggvunz ciugsouj cojcoeng dingh” ok haenx, hengzguh
gingq bouxlaux gyaez lwgnyez. ranz doxhuz fanhsaeh hwng daengj cienzdoengj
meijdwz .

Dawz {Fwen Lizsij Baeuqroxdoh ) bonj sawgeq Bouxcuengh hamzmiz
“caen sienh gyaen” neix yiengq seiqgyaiq hoizok gaisan cienzboq, sienmingz
yienh’ ok “gak minzeuz fatyiengz gijndei bonjfaenh, hagsib gijndei bouxwng, doengzcaez
bauyungz gijndei” cungj lai yiengh vwnzva caeuq lai saekcaij seiqgyaiq, dwg
swnh’ wngq aen lizsij ciuzlouz caeuq seizdaih baeyiengq gak minzcuz vwnzva
gyaulouz nem doigvah. Guengjsae dangguh aen canloz cihdenj diuz roenhung gozci
Cungguek najcoh Dunghmungz. ranghdieg Saenamz Cungnamz hailangh hwngfat
moq nem aen monzhoh youggaenj “rangh ndeu roen ndeu” ndaej doxciep ndei,
caeuq Dunghmungz guekgya byaraemx doxlienz, sibgvenq fungeingz doxdoengz,

vunz caeuq vunz doxgyaez doxndei, cingzngeih goek laeg riuz gyae. Miz gij bingzgyaq

ndei youq gizneix le, raeuz magmuengh yungh { Fwen Lizsij Baeuqroxdoh) guh
giuz yiengq Dunghmungz guekgya hoizok gaisau gyaulouz, gyalaeg gij cingzngeih
cienzdoengj Cungguek—Dunghmungz, coicaenh gij vueddoengh ginghmou caeuq

vwnzva gyaulouz Cungguek—Dunghmungz haeujlaeg hwngfat.

